
ABSTRAK 

Kajian ini bertujuan untuk mengkaji sejauh 
manakah penerimaan pengguna ke atas barangan 
minuman ringan jenama "SUDI". la juga 
bertujuan untuk mengenalpasti masalah-masalah 
yang dihadapi oleh Sudirman Usaha Dagang 
Industri Sdn. Bhd., iaitu syarikat pengeluar 
dan juga masalah-masalah yang dihadapi oleh 
wakil-wakil pengedar minuman SUDI. Selain 
dari mengkaji prestasi syarikat pengeluar, 
kajian ini juga dapat memberikan satu gambaran 
tentang prospek industri minuman ringan di 
pasaran tempatan dan juga luar negeri dalam 
usaha menggalakan lebih ramai bumiputera 
menceburkan diri dalam perniagaan ini. 

Kaedah kajiselidik yang digunakan ialah 
penyelidikan penerangan. Cara pengumpulan 
data-data bergantung kepada data sekunder dan 
data prima. Salah satu cara pengumpulan data 
prima ialah temubual secara berdepan dengan 
berapa responden yang berkaitan dengan kajian 
ini. Dari segi persampelan, penyelidik telah 
menggunakan kaedah "convenience sampling" 
memandangkan ketiadaan senarai pengguna-
pengguna yang telah meminum minuman SUDI. 
Penyelidik telah menggunakan soal selidik 
berbentuk soalan tertutup di dalam merangka 
Borang Soal Selidik kerana ianya mudah 
disunting, dianalisa dan dijadualkan serta 
soalannya mudah difahami. Soal selidik ini 
telah diuji dengan "Ujian Rintis" dan sedia 
untuk penyerahan akhir. 

